
MAKTABGACHA YOSHDAGI BOLALARNI TABIAT BILAN TANISHTIRISHDA 

INTERFAOL USULLARDAN FOYDALANISH USULLARI 
Bozorov Muxriddin Murodovich? 

Termiz davlat universitetining Pedagogika instituti, maktabgacha ta’lim yo‘nalishi magistranti 

Tabiat — bitmas tuganmas xazinadir. O'simliklar dunyosi, hayvonot olami yosh qalbning to'g'ri 

o'sib shakllanishida, tabiatda bo'ladigan voqea hodisalarning sir-asrorini o'rganib voyaga yetishida katta 

manba bo'lib xizmat qiladi. 

Tabiatdagi narsalar ikki qismdan: jonsiz va jonli tabiatdan iboratdir. Jonsiz tabiatga yer, quyosh, 

yulduzlar, suv, havo, toshlar, tuproq, jonli tabiatga esa o'simliklar, hayvonlar, mikroorganizmlar, odamlar 

kiradi. Jonsiz tabiat dcyilishiga sabab ular oziqlanmaydi, o'smaydi, ko'paymaydi, rivojlanmaydi.  

Jonli tabiatga kiruvchilar esa oziqlanadilar, nafas oladilar, o'sadilar va ko'payadilar. Jonli tabiat 

vakillari o'simlik, havo, suv, yorug'lik, issiqlik va ozuqa bo'lmasa yashay olmaydi. 

Jonli tabiatdagi barcha mavjudonlardan eng qudratlisi insondir. Inson fikrlaydi, mehnat qiladi, turli 

kashfiyotlar ixtiro qiladi. Tabiat insonni ma'naviy boyitishning bitmas-tuganmas manbaidir. 

Tabiat bilan inson o'rtasidagi uyg'unlikni ta'minlashda ekologik ta'lim-tarbiyaning roli nihoyatda 

katta. Ta'lim tizimining barcha bosqichlarida amalga oshiriladigan uzluksiz ekologik ta'lim va tarbiya 

insonning tabiatiga, qolaversa, o'ziga nisbatan yangi munosabatlarning shakllanishini taqozo etadi. Bu o'z 

navbatida barkamol insonning shakllanishida poydevor bo'lib xizmat qilishi mumkin. Tabiatga nisbatan 

muhabbat uyg'otish ona Vatanga, uning tabiat yodgorliklari, tarixiy obidalari, xalqimizning an'analariga 

hurmat ruhida tarbiyalashga, yuksak ma'naviyatli shaxsning shakllanishiga olib keladi. 

Bashariyat orzusi bo`lmish barkamol avlodni tarbiyalash koinot atalmish ulkan ekologik tizimning 

xatosiz ishlashiga ma'lum bir ma'noda bog`liqdir. Prezident I.A.Karimov ekologiya masalasiga alohida 

to`xtalib, «Ekologiya har bir fuqaroning va oilaning maxsus e'tibor zonasiga aylanishi zarur», deb 

ta'kidlashi ham bejiz emas. 

Xalqimizning «Sog` tanda –sog`lom aql», degan naqli asrlar davomida avloddan –avlodga o`tib 

kelmoqda, chunki atrof –muhit tozaligi, tabiat sofligi, go`zalligi, boyligi insonnning go’dakligidanoq 

sog’lom, jismonan baquvvat, aqlan yetuk bo’lib o’sishida muhim ahamiyatga ega. 

Tabiatning rang-barangligi foydaligi va zararli tomonlarini tanishtirib borish bilan birga uni asrab 

avaylash,rivojlantirish boyitish lozimligini , buning uchun har birimiz mas'ul ekanligimizni va mehnat 

qilishimiz lozimligini ta'kidlaymiz. 

 Ekologik tarbiya asosan tabiat haqidagi tasavvurni shakllantirsh orqali tabiat bilan tanishtirish 

mexnat mashgulotlarida berib boriladi.    «Uchinchi ming yillikning bolasi»dasturida berilgan mavzularga 

qo’shimcha qilib, o’lkamizga xos jonli va jonsiz tabiat,o’simliklar va xayvonot dunyosi xaqida 

tasavvurlar shakllantirib boriladi. Bogchalarda ekologik ta'lim bo’yicha olib borilayotgan ishlar birinchi 

kichik guruhdan boshlanadi.  

Maktabgacha yoshdagi bolalar ta'lim-tarbiyasiga qo'yilgan davlat talablari shu talablar asosida 

tuzilgan «Uchinchi ming-yillikning bolasi» tayanch dasturi (2000y) asosida amalga oshiriladi. 

Maktabgacha ta'lim yoshidagi bolalarni tabiat bilan tanishtirish dasturning «Bolalarni jismoniy 

rivojlantirish», «BolaIarning nutqi va tafakkurini rivojlantirish», «Ma'naviy-madaniy yetuklik» bo'limlarida 

o'z aksini topgan. 

Dastur bolalarning yoshi, psixologik hamda fiziologik xususiyatlariga mos ravishda aqliy, axloqiy, 

jismoniy, estetik, ekoiogik ta'lim-tarbiya berishni o'z oldiga vazifa qilib qo'ygan. Bu vazifani hal etishda 

«Ta'lim to'g'risida»gi Qonun, «Kadrlar tayyorlash milliy dasturi» hamda «Sog'lom avlod» davlat dasturi 

tayanch bo'la oladi. «Uchinchi ming yillikning bolasi» dasturi yetti yoshgacha bo'lgan bolalar tarbiyasini 

o'z ichiga olib, ta'lim va tarbiyaning ma'lum qirralarini bog'chada singdirishni rivojlantiradi. 

Maktabgacha ta'lim muassasasi tayyorlov guruhida tabiat bilan tanishtirish xilma-xil shakllarda: 

mashg'ulotlarda, ekskursiyalarda, kundalik hayotda, kuzatishlarda, suhbatlarda, hamda mehnatda amalga 

oshiriladi.  

Mashg’ulotlar. Bolalarni tabiat bilan tanishtirish mashg'ulotlari bilimlarni bolalarning imkoniyati 

hamda tabiatning xususiyatlarini nazarda tutgan holda shakllantirish imkonini beradi. Tarbiyachi 

rahbarligida o'tadigan mashg'ulotlarda bolalarda dastur talablariga muvofiq elementar bilimlar shakllanadi, 

asosiy bilish jarayonlari va bolalarning qobiliyatlari ma'lum bir tartibda rivojlantiriladi. Kundalik hayotda 

kuzatish, o'yin, mehnat vaqtida bolalarning shaxsiy bilimlari yig'ilib boradi. Mashg'ulotlar ularga aniqlash 

va tizimlashtirish imkonini beradi. 

Bolalarni mashg'ulotlarda o'qitish turli metodlarda amalga oshiriladi. Metod mashg'ulot turi, uning 

asosiy maqsadiga ko'ra tanlanadi. 

Mashg'ulotlarning bir xillarida boshlang'ich bilimlar shakllantiriladi. Shu maqsadda tarbiyachi 

kuzatish, rasmlarni ko'rish, badiiy asarlarni o'qish, hikoya, diafilm va kinofilmlarni ko'rsatishdan 

foydalanadi. Boshqa mashg'ulotlarda esa bilimlar kengaytiriladi va chuqurlashtiriladi. 

Aytib o'tilgan metodlardan tashqari bu mashg'ulotlarda bolalarning tabiatdagi mehnatidan ham 

foydalaniladi. Uchinchi turdagi mashg'ulotlarning asosiy vazifasi — bilimlarni umumlashtirish hamda bir tizimga 

solishdir. Shuning uchun suhbatlar, didaktik o'yinlar, umumlashtiruvchi kuzatishlardan foydalaniladi. Bolalar 

egallagan bilimlarini mehnat va o'yinlarda amalda qo'llaydilar. 

Bunda tarbiyachi «Uchinchi mingyillikning bolasi» dastur vazifalariga, bolaning qobiliyat 

darajasiga hamda tevarak-atrofdagi tabiiy muhitga tayanadi. Mazkur mashg'ulot mazmunini tanlashda 

uning ish tizimidagi o'rni (mashg'ulotda boshlang'ich bilimlarni shakllantirish jarayoni sodir bo'lyaptimi, 

yoki ular boyitilib bir tizimga solinyaptimi, bilimlarni qo'llash mashq qilinyaptimi va shu kabilar)ni 

aniqlash lozim. Bu o'rinda tarbiyachi darsning maqsadi va mazmuniga qarab turli metodlarni qo'llaydi. 

Bunda maktabgacha ta’lim muassasalarida tashkil etilgan tabiat burchagining ahamiyati juda 

beqiyosdir bolaga tabiat va undagi borliq haqida tushuncha berishda va unga qanday munosabatda 

bo’lishni tushuntirishning eng avzal turi bu tabiat burchagidir.  

Bolalar bog'chasida bolalarni tabiat bilan tanishtirish u bilan doimo bevosita munosabatda bo'lishni 

talab qiladi. Buni ta'minlovchi shartlardan biri bolalar bog'chasida jonii tabiat burchagiga ega bo'lishdir. 

Bolalarni tabiat bilan uzviy, davomli va sistemali tarzda tanishtirish ularda jonii tabiat burchagida 

yashovchilar haqida chuqur va puxta bilimlarni, mehnat, malaka hamda ko'nikmalarni hosil qilish, 

kuzatuvchanlikni o'stirish uchun sharoit yaratadi. Ana shu malaka va ko'nikmalar asosida tabiatga 

ehtiyotkorona munosabat ham, unga qiziqish ham tarbiyalanadi. 

Tabiat burchagi bolalarning diqqatini burchakda yashovchi bir necha hayvonlarga, uiarning o'ziga 

xos belgilariga qaratish va shu bilan bolalarning chuqur, mustahkam bilimga ega bo'lishlariga imkon 

yaratadi. Tabiatda bolalar uchratadigan hayvon va o'simliklarning xilmaxilligi ular hayotidagi umumiy, 

ahamiyatli hamda qonuniy tomonlarni ajratib ko'rsatishni qiyinlashtiradi. Cheklangan miqdordagi maxsus 

tanlangan obyektlar bilan tabiat burchagida tanishtirish bu murakkab hamda muhim vazifani hal etish 

imkoniyatini beradi. Tabiat burchagida yashovchilarning fazoviy yaqinligi ham ahamiyatlidir. Bolalar, 

masalan, akvariumdagi baliqlarni yaxshilab ko'rish, ularni uzoq muddat davomida kuzatish imkoniyatiga 

ega bo'ladilar. 

Jonli tabiat burchagi uchun o'simlik va hayvonlarni tanlashda bir qator talablarni nazarda tutish 

lozim. Ular quyidagilardir: 

1) o'simlik yoki hayvon u yoki bu ekologik guruhga xos bo'lishi lozim. Bunda bolalarni o'simlik va 

hayvonlarning katta guruhi uchun xarakterli bo'lgan, asosiy, o'ziga xos belgilari, yashash sharoitlari bilan 

tanishtirish imkoni yaratiladi; 

tabiat burchagida yashovchilarni parvarish qilish, qilinadigan mehnatning sifati, xarakteri, unga 

sarflanadigan kuch va VaQtiga ko'ra maktabgacha yoshdagi bolalarning yoshiga mos(tarbiyachining 

ishtiroki va rahbarligi ostida) bo'lishi lozim. Shuning uchun «beor» o'simliklar va ovqatni tanlamaydigan 

hayvonlar tanlanadi; 

3) tabiat burchagidagi hayvon va o'simliklar tashqi ko'rinishidan yorqin, jozibador, maktabgacha 

ta'lim yoshidagi bolalarning hali unchalik barqaror bo'lmagan diqqatini o'ziga jalb qila oladigan bo'lishi 

kerak; 

4) tabiat burchagida bu turdagi o'simlik va hayvonlarning bir necha xili mavjud bo'lishi lozim. 

Chunki bolalar kuzatish obyektida faqat umumiy belgilarnigina emas, balki o'ziga xos xususiyatli 

belgilarni ham ko'ra olishlari kerak. Bu bolalarning tirik organizmlarning xilmaxilligi hamda 

takrorlanmasligini bilib olishlariga yordam beradi; 

5) tabiat burchagida o'simlik va hayvonlar tamoman xavfsiz bo'lishi, bolalarning sog'liqlariga hech 

qanday zarar yetkazmasligi lozim; 

6) o'simlik va hayvonlarning bolalar muassasasi binosidagi hayot faoliyati, o'sishi va rivojlanishida 

binoning doimiy haroratini, karbonat angidrit gazining konsentratsiyasini, quruqligini, shovqinsuronning 

mavjudligini hisobga olish lozim. 

Hayvon va o'simliklarni tabiat burchagiga joylashtirishda, birinchi navbatda, ularning biologik 

xususiyatlari hamda ehtiyojlariga e'tibor berish lozim. Masalan, ba'zi xona o'simliklari (chiroqgul, kaktus 

va boshqalar) quyosh nurini ko'proq bo'lishini talab qiladi, shuning uchun ularni eng yorug' joyga qo'yish 

lozim, ba'zilari esa (masalan, uzambarg gunafshasi) tik tushib turuvchi quyosh nuriga bardosh bera 

olmaydi. Shu bilan birga jonli tabiat burchagi ko'zni quvontirishi, bezashi lozim. Bunda, obyektlarni 

shunday joylashtirish kerakki, bolalar ularning yoniga bemalol kela olishlari, kuzata olishlari va unda 

mehnat qila olishlari mumkin bo'lsin. 

Tabiat burchagida yashovchilarni doimiy va vaqtincha yashovchilarga ajratish mumkin. Doimiy 

yashovchilarga xona gullari, qafasdagi qushlar, akvariumdagi baliqlar, katta guruhlarda esa hayvonlar kiradi. 

Vaqtincha yashovchilarga qisqa muddatga olib kiriladigan mahalliy o'lka o'simligi, hayvonlar, dastlabki bahorgi 

gullar, kuzda qiyg'os gullaydigan gulxonadagi dekorativ o'simliklar, xonadagi manzarali o'simliklar, 

hasharotlar va shu kabilar kiradi. 

Tabat burchagida bola o’simlik, hayvonlar turlari bilan tanishibgina qolmay balki uni his qiladi. 

Ta’sir ko’rsatadi, bolaning faoliyati tabat bilan bog’liq. 

 

 

 

 

 

 

 

 

 

 

 

 

 

 

 

 

 

 

MTMda ekalogik muhitni yaratishda ko’rgazmalilik katta ahamiyat kasb etadi. Chunki bola tabiat 

bilan ham nafas bo’lganidagina unda o’zaro munosabat shakllanadi bunday sharoitni tarbiyachilar 

mashg’ulotlarda kunlik faoliyat davomida tabiat burchagidan foydalanishi zarur. MTM ma’muriyati 

davlat talablari asosida tabiat burchagini tshkil etishi zarur. Bu ishlarini jonlashtirishda MTM va ota –

onalar hamkorligini yo’lga qo’yib ishlar olib borilsa bolaga ekalogik tarbiya berish yaxshi samara beradi.  

